
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» 
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	24.01.2024թ.
№ 01/34/1518-2024

	15.01.2024թ. ԱԱ/06.1/905-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին օրենքում փոփոխություններ և լրացումներ, Հայաստանի Հանրապետության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք, որ բովանդակային առումով առարկություններ չունենք:
Միաժամանակ, հարկ ենք համարում նշել, որ Նախագծի 2-րդ կետով նախատեսվում է թույլատրել ՀՀ առողջապահության նախարարությանը նախագծանախահաշվային փաստաթղթերի ծառայությունների գնումներն իրականացնել՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 19-րդ կետի 2-րդ ենթակետի պահանջը: 
Նշված նորմի համաձայն շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի կողմից, իսկ շինարարական աշխատանքների գնումները՝ պետական կառավարման այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը:
Նախագծի ընդունումը հիմնավորող փաստաթղթերի համաձայն նման բացառություն սահմանելու անհրաժեշտությունը պայմանավորված է նրանով, որ ՀՀ քաղաքաշինության կոմիտեն աշխատանքների ծավալով պայմանավորված չի կարող իրականացնել նշված օբյեկտների նախագծանախահաշվային փաստաթղթերի պատրաստման, հետագա շինարարական աշխատանքների իրականացման համար գնման գործընթացների կազմակերպման աշխատանքները:
Ելնելով վերոգրյալից և նկատի ունենալով, որ կոմիտեի կողմից նման գործընթացների կազմակերպումը հանդիսանում է ՀՀ կառավարության որոշման պահանջ և նպատակ ունի ապահովել նաև շինարարական աշխատանքների կազմակերպման փուլում շահերի բախման խնդիրը, գտնում ենք, որ որպես հիմնավորում ներկայացված կոմիտեի ծանրաբեռնված լինելու հանգամանքը չի կարող պայման հանդիսանալ նման բացառություն սահմանելու վերաբերյալ:
Ընդ որում հայտնում ենք, որ Նախագծով ներկայացված նվազեցումները հնարավոր չէ կատարել, այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից պակասեցումները չկատարելու պատճառով։
	
   







ՉԻ ԸՆԴՈՒՆՎԵԼ: 
Հաշվի առնելով ՀՀ քաղաքաշինության կոմիտեի կողմից իրականացվող աշխատանքների ծանրաբեռնվածությունը և այն որ վերջինս փաստացի դեռ չի սկսել Առողջապահական օբյեկտների  նախագծանախահաշվային փաստաթղթերի գնման գործընթացները, ինչպես նաև ՀՀ կառավարության 2021-2026թթ. գործունեության միջոցառումների ծրագրով սահմանված Առողջապահական օբյեկտների կառուցման, վերակառուցման աշխատանքների իրականացման անհրաժեշտությունը և առաջնահերթությունը` անհրաժեշտ է, ՀՀ առողջապահության նախարարությանը թույլատրել իրականացնել շինարարական աշխատանքների, նախագծանախահաշվային փաստաթղթերի կազմման գնման գործընթացների իրականացումը, սահմանելով  բացառություն  ՀՀ կառավարության 04.05.2017թ.-ի N 526-Ն որոշման N 1 հավելվածի 19-րդ կետի 2-րդ ենթակետի պահանջից:  










ՉԻ ԸՆԴՈՒՆՎԵԼ: 
[bookmark: _GoBack]ՀՀ 2024 թվականի պետական բյուջեի «Առողջապահական կազմակերպությունների կառուցում, վերակառուցում» միջոցառման շրջանակում ներկայումս պայմանագրային պարտավորություններ առկա չեն և առկա է ազատ միջոցներ: Սակայն, Առողջապահության նախարարություն հավաստում է, որ կապահովվի ՀՀ կառավարության 28.12.23թ. թիվ 2323-Ն որոշմամբ հաստատված Հավելված 12-ի 8-րդ կետի պահանջների կատարումը: 


Առողջապահության նախարարություն
